
 

          ᑐᓴᒐᒃᓴᖅ 
 

ᓄᓇᕗᒥ ᒥᓂᔅᑕ ᐅᖃᕐᐳᖅ ᐋᓐᓂᐊᖃᕐᓇᖏᑐᓕᕆᓂᕐᒧᑦ ᑲᓇᑕᓕᒫᒧᑦ 
ᑐᓴᐅᓯᐊᖑᔪᖅ ᐋᓐᓂᐊᖃᕐᓇᖏᑐᓕᕆᓂᕐᒧᑦ ᐊᑲᐅᖏᓈᕈᑎᖃᑐᐃᓐᓇᕆᐊᖃᕐᐳᖅ 

 

ᐃᖃᓗᐃᑦ, ᓄᓇᕗᑦ (ᔫᓂ 9, 2000) – ᐋᓐᓂᐊᖃᕐᓇᖏᑐᓕᕆᓂᕐᒧᑦ ᐊᒻᒪ ᐃᓄᓕᕆᓂᕐᒧᑦ ᒥᓂᔅᑕᐅᔪᖅ ᐲᑯ 
ᐅᖃᕐᐳᖅ ᑲᓇᑕᓕᒫᒧᑦ ᑐᓴᐅᓯᐊᖑᓯᒪᔪᖅ ᒫᓐᓇ ᖃᓄᐃᓐᓂᐅᔪᖅ ᑕᒪᓐᓇ ᖃᓄᐃᓂᐊᕐᕋᓱᒋᔭᐅᓂᖓᓗ 
ᑮᓇᐅᔭᓂᒃᓗ ᐊᑐᕐᓂᕆᓂᐊᕐᑕᖓ ᐱᒋᐊᕐᑎᓯᑲᓐᓂᕐᐳᖅ ᐃᓱᒫᓘᑎᒋᔭᐅᔪᒥᒃ ᑲᓇᑕᓕᒫᒥ ᓈᒻᒪᔮᔪᓐᓇᐃᕐᒪᑦ 
ᐊᑭᑐᕐᐸᓕᐊᑐᐃᓐᓇᕐᑎᓗᒍ ᑕᒪᓐᓇ ᐋᓐᓂᐊᕐᓂᓕᕆᓂᖅ ᐃᑲᔪᖅᑕᐅᓗᑎᒃ ᑭᓯᐊᓂ ᑲᓇᑕᐅᑉ ᒐᕙᒪᖓᓄᑦ 
ᐃᖏᕋᓯᐊᕐᕈᓇᕐᓂᐊᓕᕐᒪᑕ.  
  

ᑖᓐᓇ ᑐᓴᐅᓯᐊᖑᔪᖅ, ᑐᑭᓯᒪᓗᒍ ᑲᓇᑕᒥ ᐋᓐᓂᐊᕐᑐᓕᕆᓂᕐᒧᑦ ᑮᓇᐅᔭᕆᔭᐅᖃᑕᕐᑐᑦ, ᓴᓇᔭᐅᓚᐅᕐᑐᖅ 
ᓄᓇᓯᐊᒥ ᓄᓇᕗᒥ ᐊᒻᒪ ᖃᓗᓈᑦ ᓄᓇᖏᑕ ᒐᕙᒪᖏᓐᓄᑦ ᐊᒻᒪ ᐅᑉᓗᒥ ᐅᖃᐅᓯᕆᔭᐅᖃᐅᒃᒪᑦ ᑲᓇᑕᐅᑉ 
ᐊᖏᔪᖅᑳᕐᔪᐊᖓᓄᑦ ᑲᑎᒪᓂᖃᕐᑎᓗᒋᑦ ᐅᖃᐅᓯᕆᔭᐅᓂᐊᕐᓗᓂ ᑕᒪᓐᓇ ᐃᖏᕋᓯᐊᖁᔭᐅᓗᓂ 
ᐋᓐᓂᐊᑐᓕᕆᓂᐅᑉ ᐃᖏᕋᓂᖓ. ᐃᓚᖓ, ᖃᐅᔨᓴᐃᓯᒪᒃᒪᑦ ᒫᓐᓇ ᑮᓇᐅᔭᓂᒃ ᐊᑐᖅᑕᐅᖃᑕᕐᑐᓂᒃ ᑕᒪᑐᒧᖓ 
ᐊᒻᒪᓗ ᐃᓱᒪᒋᔭᐅᔪᑦ ᑮᓇᐅᔭᐃᑦ ᐊᑐᕐᑕᐅᓇᔭᕐᑐᑦ ᓯᕗᓂᒥ.  
 

"ᑖᓐᓇ ᑐᓴᐅᓯᐊᖑᓯᒪᔪᖅ ᐅᖃᓯᖃᕐᒪᑦ ᑲᑎᒪᔪᑕᐅᖃᑕᕐᓂᑯᓂᒃ ᒥᓂᔅᑕᐅᔪᓄᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ - 
ᑕᒫᓂ ᑲᓇᑕᒥ ᐋᓐᓂᐊᕐᑐᓕᕆᓯᐅᑏᑦ ᐋᕿᒋᐊᕐᑕᐅᑲᐅᑎᒋᔭᕆᐊᖃᓕᕐᑐᑦ ᐊᒻᒪ ᑮᓇᐅᔭᓂᒃ ᓈᒻᒪᒃᑐᓂᒃ 
ᑕᒪᑐᒧᖓ ᐱᑕᖃᕆᐊᖃᓕᕐᑐᖅ," ᐅᖃᓚᐅᕐᑐᑦ ᒥᓂᔅᑕ ᐲᑯ.  
 

ᑖᓐᓇ ᑐᓴᐅᓯᐊᖑᓯᒪᔪᖅ ᓴᕿᐸᓕᐊᑎᓯᑐᐃᓐᓇᕐᑐᖅ ᖃᓄᖅ ᐋᕿᒍᑎᒃᓴᐅᔪᓂᒃ ᐊᑲᐅᖏᓕᐅᕈᑎᓂᒃ ᓄᓇᕗᒥ  
ᐊᑐᖅᑕᐅᖃᑕᕐᑐᓂᒃ ᑮᓇᐅᔭᓂᒃ ᑕᒪᑐᒧᖓ ᐊᒥᓲᖏᓗᐊᖃᑕᕐᓕᕐᑎᓗᒋᑦ ᑕᒪᒃᑯᐊ ᑮᓇᐅᔭᐃᑦ ᑕᒪᑐᒧᖓ 
ᐊᑐᖅᑐᒃᓴᐃᑦ. ᐅᖃᐅᓯᖃᕐᓱᓂᓗ ᑖᓐᓇ ᐅᓂᑳᓕᐊᖑᓯᒪᔪᖅ ᐋᕿᓱᐃᕙᓕᐊᓂᖏᓐᓂᒃ ᑲᓇᑕᐅᑉ ᒐᕙᒪᖓᓂᒃ 
ᐃᓚᖃᕐᓱᑎᒃ.  
 

"ᐋᕿᒋᐊᕐᑕᐅᓂᐊᕐᑎᓗᒍ ᑕᒪᓐᓇ ᐋᓐᓂᐊᖃᕐᓇᖏᑐᓕᕆᓂᐅᑉ ᐊᐅᓚᓂᖓ, ᑭᓯᐊᓂᓕ ᓄᓇᕗᒥ 
ᑕᐃᒪᐃᓕᐅᖃᑕᕐᑐᒍᑦ," ᒥᓂᔅᑕ ᐲᑯ ᐅᖃᓚᐅᕐᑐᖅ. "ᐃᒪᐃᒻᒪᑦ ᐃᓕᖁᓯᕆᔭᕗᑦ ᑕᒪᑐᒧᖓ, ᑕᒪᓐᓇ 
ᕿᒥᕈᔭᐅᑲᓐᓂᕆᐊᖃᕐᓂᐊᕐᑐᖅ. ᑮᓇᐅᔭᑲᓯᐊᖏᓂᑯᒧᑦ ᐃᓄᖁᑎᕗᑦ ᐊᑕᕐᓇᑐᒦᑎᑐᐃᓐᓇᕆᐊᖃᓕᕐᑕᕗᑦ ᑕᒪᓐᓇ 
ᑕᐃᒪᐃᑎᓗᒍ., ᑕᒪᓐᓇ ᐊᑲᐅᖏᑐᖅ. 
 

ᒥᓂᔅᑕ ᐲᑯ ᐅᖃᓚᐅᕆᓗᓂ ᐋᓐᓂᐊᖃᕐᓇᖏᑐᓕᕆᔨᒃᑯᑦ ᐱᓇᓱᐊᖃᑕᕐᑕᖏᑦ ᑕᒪᒃᑯᐊ ᓲᕐᓗ ᖃᕆᑕᐅᔭᒃᑯᑦ 
ᐅᖓᓯᒃᑐᒥᒃ ᐋᓐᓂᐊᕐᓯᐅᕆᖃᑕᕐᓂᖅ ᐊᒻᒪ ᐋᓐᓂᐊᕐᓯᐅᑎᖃᓯᐊᖃᑕᖏᓐᓂᖅ, ᓱᓕ ᑕᒪᓐᓇ 
ᐊᑭᑐᐸᓕᐊᑐᐃᓐᓇᕐᑎᓗᒍ ᐊᐅᓚᑦᓯᓂᖅ ᑕᒪᑐᒧᖓ.  
 

"ᑕᕙᓂ ᑎᑎᕋᕐᑕᐅᓯᒪᔪᒥ ᑐᒃᓯᕋᕐᓯᒪᔭᕗᑦ ᓈᒻᒪᒃᑐᑦ ᐊᑐᕈᓇᓯᐊᕐᓂᐊᕐᓱᑎᒃᓗ ᑲᓇᑕᐅᑉ ᐃᓗᐊᓂ ᑕᒪᓐᓇ 
ᑮᓇᐅᔭᖃᑎᑕᐅᓯᐊᖁᑉᓗᒍ ᐋᓐᓂᐊᖃᕐᓇᖏᑐᓕᕆᓂᖅ," ᒥᓂᔅᑕ ᐲᑯ ᐅᖃᕐᑐᖅ. 
 

ᑖᓇ ᐅᓂᒃᑳᓕᐊᖑᓯᒪᔪᖅ ᐱᔭᕇᕐᑕᐅᔪᒫᕐᑐᖅ ᐊᐅᒐᓯᑎᒥ, ᓴᕿᑕᐅᓛᕐᓱᓂ ᑲᑎᒪᓕᕐᐸᑕ ᐊᕐᕌᒍᑕᒫᕐᓯᐅᑎᒥᒃᓂᒃ 
ᓯᕗᓕᕐᑏᑦ ᑲᓇᑕᓕᒫᒥ ᕗᐃᓂᐸᐃᒃᒥ.  

